
ONOR. IMHALLEF
JOSEPH R. MICALLEF

Seduta tad-29 ta' Frar, 2008

Rikors Numru. 946/2007

Fl-atti tar-Rikors ghall-Arug ta’ Kontro-Mandat ghall-
Mandat ta’ Sekwestru Numru 1206/07, ghall-Mandat ta’
Qbid numru 1207/07 u ghall-Mandat ta’ Deskrizzjoni
numru 1208/07 fl-ismijiet:

Raymond MELI

VS

David MELI fismu proprju u kif ukoll bhala direttur u
azzjonist ghan-nom u in rapprezentanza ta’ Meliton Group
Limited.

[I-Qorti:

Rat ir-Rikors imressaq b’urgenza fis-7 ta’ Settembru,
2007, li bih u ghar-ragunijiet hemm imfissra, David Meli
proprio u nomine, talab li din il-Qorti (a) tisma’ r-rikors
b’'urenza; (b) thassar il-Mandati kawtelator;ji ta’
Sekwestru, Qbid u Deskrizzjoni mahrugin kontrih fil-
kwalita’ tieghu fug imsemmija mill-intimat ezekutant

Raymond Meli fit-13 ta’ Awissu, 2007, ghall-finijiet tal-
artikolu 836(1)(a)(b)(¢)(d) u (f) tal-Kapitolu 12 tal-Ligijiet ta’
Malta; (¢) tordna li ma ssir |-ebda esekuzzjoni ohra tal-
mandati kawtelatorji fid-dar fejn joqghod ir-rikorrent
esekutat; (d) tikkundanna lill-istess ezekutant ihallsu
penali ghall-finijiet tal-artikolu 836(8)(a) u (d) tal-istess
Kodi¢i; u (e) fkaz li ma ssibx li ghandha thassar I-
imsemmija Mandati, li torbot lill-istess intimat ezekutant
biex iressaq garanzija tajpa ghall-finijiet tal-artikolu 838A
tal-Kodiéi;

Rat id-degriet taghha (diversament presjeduta) tal-10 ta’
Settembru, 2007, li bih ordnat in-notifika lill-intimat
ezekutant u appuntat ir-Rikors ghas-smigh tal-20 ta’
Settembru, 2007,

Rat id-degriet taghha (diversament presjeduta) tal-20 ta’
Settembru, 2007, li bih ordnat li s-smigh tar-Rikors
jitkompla quddiem il-Qorti Ii quddiemha tressqget il-kawza
biex tistharreg il-kwestjoni ta’ bejn il-partijiet fil-mertu;

Rat li |-atti ngiebu quddiem din il-Qorti kif presjeduta waqt
iIs-smigh tas-27 ta’ Settembru, 2007, fliema smigh I-
intimat ezekutant Raymond Meli laga’ n-notifika tal-atti u
talab li jinghata zmien biex iressaq ir-Risposta tieghu;

Rat it-Twegiba mressga mill-intimat ezekutant fl-4 ta’
Ottubru, 2007, li biha laga’ ghat-talbiet tar-rikorrent
ezekutat billi miera wahda wahda r-ragunijiet li ghalihom
tressqu l-istess talbiet;

Rat in-Nota mressqga mill-partijiet flimkien fl-4 ta’ Ottubru,
2007, li biha talbu li din il-Qorti ma taghti |-ebda
provvediment minhabba li kienu geghdin jippruvaw jaslu
farrangament bejniethom;

Rat il-verbali tas-smigh tal-11 ta’ Ottubru, 2007, tal-24 ta’
Ottubru, 2007 u tat-8 ta’ Novembru, 2007, li bih regghu
tennew it-taghrif taghhom |i kienu ghadhom qeghdin
jipprovaw jittransigu;

! Pag. 20 tal-inkartament

Rat il-verbal tas-smigh tas-17 ta’ Jannar, 2008, li bih,
ghalkemm il-partijiet kienu ghadhom qeghdin ftahdidiet
ghal ftehim bonarju, intweriet ix-xewqga li |-Qorti taghti I-
provvediment taghha dwar it-talbiet tar-rikorrent ezekutat;

Semghet it-trattazzjoni tal-avukati tal-partijiet;

Rat I-atti tat-tliet Mandati kawtelatorji li ghalihom jirreferi r-
Rikors tal-lum;

Rat id-degriet taghha tas-7 ta’ Frar, 2008, li bih halliet ir-
Rikors ghall-provvediment;

Ikkunsidrat:

llli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Ir-rikorrent irid li jitnehhew I-effetti
ta’ tliet Mandati kawtelatorji mahruga mill-intimat kontrih,
kemm fismu proprju u fisem il-kumpannija li hu u I-istess
intimat huma l-azzjonisti taghha;

llli r-ragunijiet imressqin mir-rikorrent proprio u nomine
bhala dawk li ghalihom qieghed jitlob ir-rimedji msemmijin
fir-rikors tieghu huma: (a) Ili I-imsemmija mandati
kawtelatorji ma ghadhomx izjed fis-sehh; (b) li wahda mill-
ntigijiet tal-ligi ghall-hrug tal-Mandati m’ghadhiex fil-fatt
tezisti; (¢) li hemm garanzija xierqa ohra sabiex
tissoddisfa |-pretensjonijiet tal-intimat ezekutant; (d) i |-
ammont mitlub fil-Mandati mhux prima facie misthoqq jew
huwa ecécessiv; u (e) fi¢-Cirkostanzi, m’huwiex ragonevoli li
I-Mandati jibqghu fis-sehh;

llli, b’Zieda mat-talba ghat-thassir tal-Mandat, ir-rikorrent
gieghed jitlob ukoll li I-intimat ezekutant jigi ordnati jhallsu
penali u li jaghti garanzija xierqa, fiz-zmien |i I-Qorti
taghtih, biex taghmel tajjeb ghall-hlas tal-penali u ghad-
danni u l-imghax li ’| quddiem huwa jista’ jkun kundannat |i
jhallas lir-rikorrent ezekutat minhabba [|-hrug tal-istess
Mandati. Uhud minn dawn it-talbiet huma alternativi ghall-
ewwel talba. Fl-ahharnett, gieghed jitlob ukoll i jekk
kemme-il darba I-Qorti ma ssibx li ghandha tordna t-thassir

tal-Mandati, I-intimat ghandu jkun ordnat iressaq garanzija
tajba bizzejjed biex taghmel tajjeb ghall-hlas tal-penali li
tista’ tigi imposta u ghad-danni u mghax;

l1li, kif inghad bosta drabi fi proceduri bhal dawn, I-istharrig
li ghandha taghmel il-Qorti huwa biss wiehed prima facie
u dan ghaliex il-mertu jmissu jigi mistharreg fil-kawza
proprja bejn il-partijiet’>. Ghalhekk, hija I-fehma tal-Qorti i
m’huwiex mehtied li tifli fil-mertu I-kwestjonijiet li nqalghu
bejn il-partijiet u li wasslu ghall-hrug tal-Mandati;

[lli minn dak li jirrizulta mill-atti u li huwa rilevanti ghad-
determinazzjoni ta’ dawn il-procedimenti, johrog |i I-
Mandati relattivi nhargu kontra r-rikorrent, kemm fismu
proprju u kif ukoll fil-kwalita’ tieghu ta’ direttur u azzjonist
tal-kumpannija Meliton Group Limited. Dawn il-Mandati
kienu Mandat ta’ Sekwestru (Numru 1206/07), Mandat ta’
Qbid (Numru 1207/07) u Mandat ta’ Deskrizzjoni (Numru
1208/07) u nhargu kollha fit-13 ta’ Awissu, 2007. II-
Mandat ta’ Sekwestru kien notifikat lil seba’ sekwestratariji
— erba’ minnhom banek kummerc¢jali. 1l-Mandat inhareg
dwar “sorti” ta’ tliet mija u hamsin elf lira Maltin (Lm
350,000)° u I-kawzali tirreferi ghal “sehem ir-rikorrenti fis-
soc¢jeta’ u fin-negozju Meliton Group Limited, danni sofferti
u somom ohra dovuti lilu fkaz ta’ eventwali xoljiment u
stral¢, kalkolati ghall-fini ta’ dan il-Mandat”. Tlieta mis-
sekwestratarji wiegbu dwar it-talba fil-Mandat;

[lli I-Mandat ta’ Qbid ukoll inhareg ghall-imsemmi kreditu u
bl-istess kawzali. Intalbet I-ezekuzzjoni tieghu fid-dar fejn
jghix ir-rikorrent ezekutat u kif ukoll ffond kummercjali li
jinsab fil-Qasam Industrijali tal-Imriehel. L-ezekuzzjoni fid-
dar tar-rikorrent saret fit-23 ta’ Awissu, 2007. L-
ezekuzzjoni fil-fond tal-Imriehel ma setghetx issir
minhabba li r-rikorrent iddikjara mal-marixxall li hu ma
kellux ic-Cwievet tal-post. B’degriet tat-30 t'Awissu, 2007,
fuq talba maghmula b’rikors tal-intimat ezekutant, il-Qorti
ordnat l-isgass tal-imsemmi post biex tkun tista’ ssir I-
ezekuzzjoni. B’rikorsi mressqin fit-30 ta’ Awissu, 2007, u

2 Ara P.A. RCP 7.2.2001 fil-kawza fl-ismijiet Visa Investments Ltd. vs Blye Engineering
Co. Ltd
% Ekwivalenti ghal € 815,280.70 fi flus tal-lum

11 ta’ Settembru, 2007, ir-rikorrent ezekutat talab lill-Qorti
zzomm milli  ssir |-ezekuzzjoni fl-imsemmi  fond
kummercjali. Dawk it-talbiet ma ntlagghux b’degriet tat-12
ta’ Settembru, 2007. FI-14 ta’ Settembru, 2007, saret I-
ezekuzzjoni f'dak il-post kummerc¢jali wkoll;

[lli I-Mandat ta’ Deskrizzjoni ukoll inhareg fit-13 ta’ Awissu,
2007, u l-ezekuzzjoni ntalbet li ssir ferba’ postijiet, jigifieri
fid-dar fejn joqghod ir-rikorrent ezekutat, fil-fond numru 59,
Trig San Pawl, Valletta, fil-fond bl-isem “Androxa
Warehouse”, fl-Imriehel, u fil-fond “Meliton Group
Warehouse”, fl-Imriehel. L-ezekuzzjoni saret fit-23 ta’
Awissu, 2007, fid-dar tar-rikorrent u fl-4 ta’ Settembru,
2007, fil-post tal-Belt Valletta. Bhal fil-kaz tal-Mandat ta’
Qbid, ir-rikorrent ressaq rikorsi biex iwaqgaf |-ezekuzzjoni
tal-Mandat mill-fondi tal-Imriehel, izda |-Qorti ¢ahdet it-
talbiet u I-ezekuzzjoni. L-ezekuzzjoni tal-Mandat saret fl-
imsemmija fondi fl-14 ta’ Settembru, 2007;

i fit-13 ta’ Awissu, 2007, fl-istess jum li l-intimat talab il-
hrug tal-Mandati fug imsemmija, ressaq ukoll Rikors
Mahluf (Nru. 860/07JRM) Ii fih talab il-hatra ta’
amministratur provvizorju, talab it-tehid ta’ mizuri taht I-
artikolu 402 tal-Kap 386 tal-Ligijiet ta’ Malta, u talab ukoll li
I-Qorti tordna Il-istral¢ tal-kumpannija Meliton Group
Limited u tahtar stral¢jarju biex imexxi |-pro¢ess mehtieg
ta’ stralc;

llli 1-Qorti issa sejra tghaddi biex tqis l-aspetti ta’ dritt li
[sawru I-kaz u dan skond il-kawzali specifi¢i tal-ligi i
fughom ir-rikorrent isejjes it-talbiet tieghu. Qabel xejn,
ghandu jinghad li dak li I-Qorti trid tasal ghalih fdin il-
pro¢edura m’'ghandu bl-ebda mod jitgies li jkun gieghed
isir xi gudizzju fil-mertu dwaru. L-istharri mehtieg fi
procedura bhal din huwa marbut ma’ ezami Xxaktarx
formali tal-att li tieghu gieghed jintalab it-thassir. [lI-Qorti
ghandha tistharreg li r-rekwiziti mitluba mil-ligi ghall-hrug
tal-Mandat jidhru mill-att innifsu u li dan ma nharigx b’mod
abbuziv*;

* Kumm GMA23.6.1994 fil-kawza fl-ismijiet Paul Hili et Dr. Joselle Farrugia noe et (mhix
pubblikata)

[lli r-rikorrent isemmi hames kawzali li dwarhom jistenna li
t-talbiet tieghu jigu megjusa:

A) ll-kawzali li |-att kawtelatorju
m’ghadux__iktar fis-sehh [art. 836(1)(a)]. Din id-
dispozizzjoni hija marbuta mal-fatt Ii kull Mandat

kawtelatorju jrid ikun segwit minn azzjoni li titlob decizjoni
fil-mertu dwar il-jedd pretiz imhares b’dak il-Mandat’.
Jekk min johro§d Mandat jongos Ii jressaq l-azzjoni
mehtiega fiz-zmien moghti mil-ligi, il-Mandat jaga’ hekk kif
jghaddi dak iz-zmien. Din hija, normalment, I-unika
wahda mis-sitt ragunijiet mansubin fl-artikolu 836(1) fejn il-
Qorti tista’ tilga’ t-talba ghat-thassir tal-Mandat minghajr
ma taghti smigh, ghaliex kulma jkun irid isir hu li I-Qorti
tara jekk tkun saritx il-kawza jew le®;

lIli f'dan il-kaz ir-rikorrent gieghed jghid li I-Mandati in
kwestjoni waqghu ghaliex |-azzjoni wahdanija li ressaq I-
intimat ezekutant kienet azzjoni ta’ stral¢, u azzjoni bhal
din tista’ titressaq biss dwar kumpannija u mhux kontra
persuna fizika. Ghalhekk, billi I-intimat ma fetah |-ebda
kawza onhra, il-Mandati kawtelatorji msemmija, in kwantu
mahruga kontrin personalment, waqghu billi ghadda z-
zmien;

llli 1-Qorti ma tistax tilga’ dan l-argument tar-rikorrent.
Jekk wiehed jifli sewwa |-kawza li fetah I-intimat ezekutat,
wiehed isib li I-azzjoni tinbena kollha kemm hi fuq I-imgiba
tar-rikorrent. L-intimat ressaq l|-azzjoni bhala wahda ta’
harsien tal-interessi tieghu Dbhala azzjonist kontra
pregudizzju mhux gust. Fi kliem iehor, l-azzjoni tal-intimat
ma hijiex diretta kontra |-kumpannija, imma konta min
(mill-azzjonisti jew diretturi I-ohrajn) skond il-fehma tieghu
gieghed jahdem bi hsara tal-interessi tieghu fl-istess
kumpannija. It-talba ghall-istral¢ hija mressqa fil-qafas ta’
dawk l-allegazzjonjiet. Il-ligi nnifisha’ tikkontempla I-istral¢
bhala wahda mir-rimedji li Qorti tista’ taghti jekk issib i
talba tant I-artikolu 402 tirrizulta misthoqqa;

® Ara art. 843(1), 846(1), 849 u 876A tal-Kap 12
® Art. 836(2) tal-Kap 12
7 Art. 402(3)(g) tal-Kap 386

llli I-kawza li ressaq l-intimat saret dak inhar li ressaq
maghha I-imsemmija Mandati, u ghalhekk ma jista’
jinghad bl-ebda mod li I-intimat nagas li jiftah kawza fiz-
zmien;

lli, ghal dawn ir-radunijiet, il-Qorti ssib li r-rikorrent ma
sehhlux juri li t-talba tieghu taht din il-kawzali hija wahda li
hija tista’ tilga’;

B) Ill-kawzali li_ wahda mill-htigiet tal-ligi ghall-hrug tal-
Mandat m’ghadhiex tezisti [Art. 836(1)(b)]. Din id-
dispozizzjoni, skond il-kliem uzat fiha, giet imfissra bhala
riferenza ghal xi wahda mill-htigijiet tal-ligi ghall-hrug tal-
att kawtelatorju li kienet tezisti fil-waqt tal-hrug tal-istess
att izda li, wara I-hrug tal-istess Mandat, ma baqghetx
tezisti izjed®. Ghalhekk, jekk wiehed irid jimxi ma’ tali
tifsira, wiehed irid juri li I-htiega ghall-hrug tal-Mandat trid
tkun nagset wara li nhareg I-att;

i I-htigiet li I-ligi procedurali titlob sabiex persuna tista’
tohrog Mandat kawtelatorju huma li (a) jkollha pretensjoni
ta’ dritt kontra |-persuna li dwarha jinhareg il-mandat; (b) li
(flimkien mal-att jew fi Zmien preskritt wara) ssir kawza li
fiha tigi mistharrga sewwasew dik il-pretensjoni ta’ dritt, (¢)
li I-Mandat irid ikun ihares ir-rekwiziti mitluba mil-ligi dwar
iI-hrug tieghu u (d) li tali Mandat jinhareg u jigi esegwit taht
ir-responsabbilta’ tal-persuna li tkun talbitu;

llli minn dak li ghandha quddiemha [|-Qorti fdawn I-atti,
jidher li r-rikorrent gieghed jibni din it-talba wkoll fuqg I-
allegazzjoni li l-intimat nagas li jressaq fi zmienha kawza
dwar il-mertu. Ladarba I-Qorti diga’ sabet Ii r-rikorrent ma
kellux ragun fuq I-ewwel kawzali, lanqas ma tista’ taghtih
ragun fuq din;

llli, ghalhekk, il-Qorti ssib li r-rikorrenti ma sehhilhomx
juruha raguni tajba ghaliex il-Mandat ghandu jithassar tanht
din il-kawzali;

8 Ara P.A. GC 3.8.2001 fl-atti tar-Rikors fl-ismijiet Dr. Tonio Fenech noe et vs Dr. Patrick
Spiteri noe et noe

C) L-ezistenza ta’ garanzija xierga ohra biex taghmel
tajjeb ghall-pretensjoni ta’ min talab il-hrug tal-Mandat
[Art. 836(1)(¢)]. Ir-rikorrent jghid Ili din il-garanzija
alternativa ghall-pretensjonijiet tal-intimat ezekutant tinsab
fil-gid kbir iehor (konsistenti fassi likwidi) li [-kumpannija
ghandha u li, dwar il-pretensjonijiet tieghu, I-intimat ikollu
bix-xaba’ fugq xiex jesegwixxi I-jeddijiet tieghu fkaz Ii
jinghata ragun fil-kawza li fetan. Donnu jrid li, fdan ir-
rigward, il-Mandati ta’ Qbid u ta’ Deskrizzjoni ghandhom
ikunu bizzejjed biex jikkawtelaw I-interessi u I-jeddijiet tal-
intimat u m’hemmx ghalfejn i jibga’ fis-sehh ukoll il-
Mandat ta’ Sekwestru;

lIli huwa accettat li t-tiftix tal-garanzija xierqa ghall-finijiet
ta’ din id-dispozizzjoni tal-ligi jrid isir fi hdan I-istess intimat
ezekutat, ukoll jekk tali garanzija hija kostitwita “bil-hrug
ta’ att kawtelatorju iehor”;

i fdan il-kaz, jirrizulta li filwagt li bil-Mandat ta’
Deskrizzjoni u bil-Mandat ta’ Qbid intlagtu Il-istess hwejjeg
(li bicca minnhom huma |-ghamara tad-dar fejn jghix ir-
rikorrent u jista’ jaghti I-kaz li dawn il-hwejjeg ma setghux
jingabdu bil-Mandat®), fil-kaz tal-Mandat ta’ Sekwestru t-
taghrif |i jirrizulta hu |i s-somom mizmuma mis-
sekwestratarji jew huma ftit meta mqgabblin mal-
pretensjoni tal-intimat fil-Mandati tieghu, jew ma
ssemmewx minhabba li huma kontijiet mizmuma fisem
persuni ohrajn ukoll li ma kinux Il-intimati fil-Mandat. F’kaz
ta’ wiehed mis-sekwestratarji, jissemma sahansitra i
fkont bankarju minnhom hemm flejjes li r-rikorrent ghandu
depozitati flimkien mar-rikorrent. Kif inghad fkaz bhal
dan'®, Mandati kawtelatorji geghdin hemm biex iservu ta’
tarka biex iharsu I-jeddijiet ta’ min jitlob il-hrug taghhom u
mhux bhala ghodda biex iweggghu jew idejqu bihom lill-
parti intimata. Huwa d-dmir ta’ min johrog aktar minn
Mandat wiehed li jsegwi dawk il-Mandati u jzomm biss fis-
sehh dak jew dawk il-Mandati li jkunu bizzejjed biex
jibgghu jaghtu garanzija ghall-harsien tal-jedd pretiz.
Aktar minn hekk, kull Mandat jew bi¢¢a minnu li jithalla fis-
sehh jkun lil hinn mill-htigijiet li trid il-ligi;

° Art. 403 tal-Kap 12
0 Ara P.A. TM 5.6.2003 fil-kawza fl-ismijiet Emanuel Sammut et vs Josephine Sammut

llli meta wiehed iqis il-fatti li johorgu mill-atti ta’ dawn il-
Mandati, il-Qorti tista’ tara li ma jistax jinghad li tirrizulta xi
garanzija xierqa ohra minbarra |-Mandati. Langas ma
jirrizulta li, jekk wiehed jghodd il-Mandati kollha flimkien,
dawn jaghtu stampa ta’ xi ammont ec¢¢essiv magbud bis-
sahha taghhom jew li xi Mandat minnhom huwa zejjed
ghall-htigijiet mahsuba fil-ligi biex jitharsu I-interessi tal-
intimat ezekutant;

lIli ghalhekk, il-Qorti ssib li langas fuq din il-kawzali ma
ntweriet raguni tajba bizzejjed biex tqis li thassar il-
Mandati;

B) L-ammont mitlub m’huwiex
prima facie gustifikat jew hu eccessiv [Art. 836(1)(d)]. Ir-
rikorrent ezekutat isemmi i ladarba |-azzjoni mibdija mill-
intimat hija wahda ta’ stral¢, tabilfors li m’huwiex gustifikat
li jibqghu fis-sehh il-Mandati kif mahrugin kontrih
personalment;

i I-Qorti tithem li I-kejl li ghandu jittiehed biex jitgies it-
thassir ta’ Mandat kawtelatorju taht din ir-ras huwa wiehed
li jorbot il-kawzali tal-istess Mandat mal-kreditu msemmi
fih. Dan fifisser li I-Qorti ghandha tistharreg fl-ewwel lok
jekk jirrizultax mad-daqqa t'ghajn i l-intimat ezekutant
ghandu bazi ta’ pretensjoni (dak li fogsma ohra ta’ dritt
jissejjah il-“fumus juris” tal-pretensjoni dedotta), u fit-tieni
lok jekk wasalx biex “jillikwida” tali pretensjoni fsomma li
tagbel mal-ammont minnu mahluf fil-Mandat.  Wiehed
m’ghandu qatt jinsa li fdan il-kuntest, il-Qorti trid tkun
gwidata mill-prin€ipju li d-dritt ghall-azzjoni gudizzjarja
m’ghandux jigi mxejjen jew imgarrab b’leggerezza, u I-
iehor daqgstant siewi li huwa dritt li persuna thares I-
interessi taghha fil-milja taghhom sakemm il-jedd
sostantiv lilha kontestat jigi definit minn Qorti**;

llli r-rikorrent ma jilmentax mill-ammont imsemmi fil-
Mandati ta’ Qbid u ta’ Sekwestru bhala ec¢cessivi fihom
infushom, imma biss li ma messhomx inhargu kontrih fil-

" Ara P.A. RCP 29.11.2001 fl-atti tal-Mandat fl-ismijiet Vincent Meréieca vs George
Galea

kwalita’ tieghu personalment. Ghar-ragunijiet li I-Qorti
diga’ fissret aktar qabel, I-aggravju tar-rikorrent fug din il-
motivazzjoni ma jistax jintlaqa’;

lIli ghal din ir-raguni wkoll il-Qorti ma ssibx Ii t-talba tar-
rikorrent fuq din il-kawzali hija misthoqqa;

D) Jintwera li fi¢-Cirkostanzi m’huwiex ragonevoli li |-
mandat jinzamm fis-sehh jew li huwa qustifikabbli [Art.
836(1)(f)]. Dwar din il-kawzali, r-rikorrent itenni r-ragunijiet
migjuba dwar il-kawzali ta’ qabilha. Biex tirnexxi talba taht
din il-kawzali, irid jintwera mad-daqga t'ghajn li, minhabba
cirkostanzi partikolari, ma jkunx izjed ghaqgli jew mehtieg li
I-Mandat jinzamm fis-sehh bla ebda hsara ghall-
pretensjonijiet tal-ezekutant. Biex il-Qorti tista’ tqis jekk
hijiex misthoqga jew le, il-pretensjoni tar-ragonevolezza li
I-Mandat kawtelatorju jinzamm fis-sehh trid tirrizulta
minghajr ma ssir indagni fil-mertu;

lIli bizzejjed jinghad li jekk, ’il quddiem, il-Qorti li ser tqis il-
kwestjoni fil-mertu tasal ghall-fehma li I-intimati ezekutanti
m’ghandhomx jedd ghall-hlas ta’ kumpens ghad-danni li
huma jghidu li garrbu minhabba x-xoghlijiet maghmulin
mill-ezekutati Muscat, xorta wahda ma jistax jinghad li I-
Mandat ma kienx ingustifikat. Is-success jew telfien ta’
kwestjoni fil-mertu ma tista’ qgatt tfisser li Mandat
kawtelatorju nhareg b'mod vessatorju jew fieragh™.
Allura, fil-fehma ta’ din il-Qorti, il-kwestjoni ta’ jekk huwiex
ragonevoli li Mandat kawtelatorju jinzamm fis-sehh jew
jekk huwiex mehtieg jew gustifikabbli li tali Mandat
jinzamm fis-sehh ma tiddependi xejn minn c¢ahda tal-
kawzali fil-mertu tal-intimat ezekutat;

i fil-kaz tal-lum, ir-rikorrent jerga’ jgangal il-kwestjoni li
huwa fil-kwalita’ tieghu personali ma kellux x’jagsam mal-
pretensjonijiet tal-intimat. Dan huwa Iment li I-Qorti diga’
stharrget u ma laqghetx;

12 Ara, per ezempju, PA JSP 10.1.1992 fil-kawza fl-ismijiet Spiteri vs Camilleri u P.A.
RCP 30.5.2002 fl-atti tal-Mandat fl-ismijiet Yorkie Clothing Industry Limited vs Dr Lilian
Calleja Cremona

llli fug dan il-mottiv ukoll, il-Qorti jkollha ssib |i r-rikorrent
ma tahiex raguni tajba biex thassar il-Mandat in kwestjoni;

llli, naturalment, il-Mandat ta’ Sekwestru taht ezami
wegga’ lir- rikorrenti. [l-Qorti ma kenitx tistenna li jitressaq
ir-rikors promotur kieku dan ma kienx il-kaz. Dan il-fatt,
wahdu, m’huwiex raguni biex il-Mandat jitnehha. Il-bilan¢
li I-Qorti trid tilhaq bejn il-jeddijiet tal-pretendent u tal-parti
li kontra taghha ssir il-pretensjoni, jrid jigi meqjus fid-dawl
li |-Mandat kawtelatorju huwa, min-natura tieghu,
protezzjoni bikrija mahsuba mil-ligi sakemm il-kwesjoni tigi
mistharrga kif imiss fil-mertu. Ma jrid jintesa qatt li I-ghan
tal-Mandat kawtelatorju huwa dak li fiffriza” |-gaghda
sakemm il-kwestjoni tigi mistharrga kif ghandu jkun fil-
mertu;

llli wiehed ghandu jqgis ukoll li, gabel danhlu fis-sehh il-
bidliet fil-ligi pro¢edurali fl-1995, ma kien moghti |-ebda
rimedju bhal dak mitlub illum mill-kumpannija rikorrenti
ghat-tnehhija ta’ Mandat, sakemm kien ikun gie
mistharreg il-mertu tal-kwestjoni;

llli, minkejja dan, il-Qorti ma tistax tinsa ghal kollox i,
sewwasew minhabba |-effetti drasti¢i tal-Mandat, isehhu
konsegwenzi kultant serji li jhallu I-effetti taghhom fuq il-
parti intimata. Kemm hu hekk, il-Qorti tifthem sewwa li r-
rikorrenti jista’ jkun li geghdin igarrbu hsara kontinwa bil-
Mandat fis-sehh ma kull jum li jghaddi. Din il-hsara ma
tistax madankollu tkun ir-raguni biex il-Mandat jitnehha.
Kieku I-ligi kellha titfisser b’dan il-mod, |-ebda Mandat
effettiv ma jibqa’ fis-sehh ladarba jigi muri li |-parti intimata
f'dak il-Mandat tkun geghda tbati;

llli bil-hniena ghandu ghalfejn jinghad li jekk, minhabba I-
hrug ta’ Mandat kawtelatorju, il-parti intimata ggarrab
hsara u dannu, il-ligi nnifisha taghti lil dik il-parti |-jedd i
tressaq ’il quddiem azzjoni ghad-danni kontra dik il-parti i
tkun harget il-Mandat'?;

13 Art. 836(9) tal-Kap 12

llli r-rikorrent ezekutat talab ukoll zewg rimed;ji alternativi
ghat-thassir, jew thassir in parti, tal-Mandati taht ezami.
Talab l-ewwelnett il-kundanna tal-intimat ezekutant ghall-
hlas ta’ penali’*; u talab ukoll it-tgeghid min-naha tal-
intimat ezekutant ta’ garanzija xierqa biex taghmel tajjeb
ghad-danni li I-istess rikorrent jista’ 'l quddiem juri li §arrab
minhabba |-Mandati™>.  II-Qorti, ladarba ma sabitx
ragunijiet tajbin bizzejjed biex thassar I-effetti tal-Mandati,
sejra issa tipprovdi dwar dawn it-talbiet;

[lli dwar il-kwestjoni tal-impozizzjoni tal-penali, irid jinghad
li din hija sanzjoni fakoltativa. I1l-Qorti, fid-diskrezzjoni
taghha, tista’ tagbel li tghabbi lil min ikun hareg Mandat
kawtelatorju kontra persuna, u fuq talba ta’ din, b’piena ta’
hlas ta’ penali. Minbarra li tali impozizzjoni hija fakultativa,
irid jintwera ghas-sudisfazzjon tal-Qorti li trid tkun sehhet
wahda mic-¢irkostanzi mahsubin mil-ligi biex tali sanzjoni
tigi imposta. Erbgha (4) huma ¢-cirkostanzi mahsuba mil-
ligi fdan ir-rigward u, ladarba huma sanzjoni punittiva,
ghandhom jitgiesu strettament bhala tassattivi'®. F’dan il-
kaz, ir-rikorrent gieghed isejjes il-pretensjoni tieghu fuq
tnejn minnhom, jigifieri dawk i¢-cirkostanzi mahsubin taht
l-artikolu 836(8)(a) u (d) tal-Kap 12;

lIli z-zewg kawzali li sejrin jitgiesu f'dan ir-rigward jitkellmu
dwar (a) li I-ezekutant ikun naqas li jressaq il-kawza fil-
mertu fiz-zmien li trid il-ligi; u (b) jekk it-talba tal-parti ghall-
hrug tal-Mandat kenitx wahda malizzjuza, fiergha jew
semplicement biex iddejjaq;

llli dwar |-ewwel ¢irkostanza, il-Qorti taghmel riferenza I-
aktar ghal dak li nghad izjed il fuq dwar il-kwestjoni. Bla
ma terga’ toqghod tghid l-istess hwejjeg, issib li din ir-
raguni hija kontradetta mill-fatti u b’hekk ma tirrizultax;

[lli dwar it-tieni ¢irkostanza, ir-rikorrent ukoll jibni din fuq I-
allegazzjoni li I-hazen tal-intimat johrog mill-fatt li ghaggel
biex hareg il-Mandati u tnikker biex fetah il-kawza, biex
imbaghad, fetah kawza li ma tirrigwardahx personalment.

1 Tant I-art. 836(8) tal-Kap 12

!5 Tant I-art. 838A tal-Kap 12

® Ara P.A. TM 13.3.2003 fl-atti tal-Mandat fl-ismijiet Cole Foods Ltd. vs Euro Imports
Ltd.

[I-Qorti gieset li diga’ ntwera li ma jezistux ir-ragunijiet

ghat-thassir tal-Mandat u i I-intimat ezekutant Kkellu
ragunijiet tajbin bizzejjed biex jitlob il-hrug tal-Mandati.
Irrizulta wkoll li I-kawza tolqot lir-rikorrent personalment u

jrid iwiegeb hu personalment ta’ ghamilu. Dan igib |-effett
li ma jistax jinghad li I-Mandati nhargu b’hazen, jew ghal
raguni fiergha jew inkella bil-hsieb biss li jdejqu lir-
rikorrent;

llli I-Qorti, fdan I-istadju u fid-dawl tal-konsiderazzjonijiet
diga’ maghmula izjed il fuq, tasal ghall-fehma li ma
jirrizultawx i¢-cCirkostanzi  ghall-impozizzjoni tal-penali
minhabba I-Arug tal-Mandat'’. F’dan il-kaz, il-Qorti sejra
timxi wkoll fuq il-massima li I-bona fede hija prezunta u li |-
hazen irid jigi ippruvat™®;

lIli jifdal li tigi mistharrga |-kwestjoni tal-ghoti tal-garanzija
mill-intimat ezekutant. F’dan ir-rigward, ir-rikorrenti nagas
li jressaq xi sottomissjoni partikolari, jew li jsemmi raguni
ghaliex il-Qorti ghandha tilqa’ din it-talba tieghu;

lIli hawnhekk irid jinghad li I-Qorti tfisser |-applikazzjoni tal-
artikolu partikolari tal-ligi bhala wiehed alternattiv ghat-
talba ghat-thassir tal-Mandat. @ Kemm hu hekk, id-
dispozizzjonijiet tal-artikolu tal-ligi dwar I-ghoti ta’
garanzija min-naha tal-ezekutant huma mqgeghda f'artikolu
differenti minn dak li jitkellem dwar it-thassir tal-Mandat.
[I-Qorti hija tal-fehma, ghalhekk, li r-rimedju tal-ghoti tal-
garanzija huwa alternattiv ghat-talba tat-thassir tal-
Mandat, u anzi jista’ jinghata biss jekk kemm-il darba t-
talba ghat-thassir tal-Mandat ma tintlagax kollha jew imqar
in parti, jigifieri sakemm il-Mandat ikun b’xi mod ghadu fis-
sehh™. Li kieku ma kienx hekk, l-ahhar erba’ kelmiet tal-
artikolu partikolari kienu jkunu ddahhlu fil-ligi ghalxejn;

[l minbarra dan il-ligi trid ukoll li lill-Qorti tintwera “kawza
gusta” biex twassalha tgieghed fuq il-parti ezekutanti ta’

Y P.A. TM 5.6.2003 fl-atti tal-Mandat fl-ismijiet Emanuel Sammut et vs Josephine
Sammut )

'8 Ara, per ezempiju, App. Civ 7.7.1920 fil-kawza fl-ismijiet Miller Blacker pro et noe vs
Howard (Kollez. Vol: XXIV.i.554)

9 Ara P.A. RCP 30.5.2002 fl-Atti tal-Mandat fl-ismijiet Joseph Demicoli vs Coleiro
General Supplies Ltd.

Mandat kawtelatorju |-piz li toffri garanzija tajba. IlI-fatt
wahdu li jkun inhareg il-Mandat ma jitgiesx bhala “kawza
gusta” ghall-finijiet ta’ dan l-artikolu®®. Irid ikun hemm
ragunijiet ohrajn, izjed serji u impellenti, li jwasslu lill-Qorti
taghti dik is-sanzjoni;

lIli nghad ukoll li d-danni li ghalihom jirreferi |-artikolu taht
ezami huma dawk li I-intimat ezekutant jista’ jipprova li
jkun garrab direttament minhabba [|-hrug tal-att
kawtelatorju®, u dment li jikkonkorru I-elementi mitluba
mil-ligi ghal tali likwidazzjoni. Minbarra dan, jidher li fejn
persuna ntwera li kellha ragunijiet tajba biex tohrog
Mandat kawtelatorju u I-istess Mandat la kien e¢cessiv, la
fleragh u langas vessatorju, ghaldagstant ma jitnisslux
ragunijiet la ghall-kundanna ghall-hlas ta’ penali u lanqgas
ghad-danni®> minhabba l-istess Mandat;

lIli ghalhekk ma jirrizultawx il-kundizzjonijiet li bihom din il-
Qorti tista’ tilga’ t-talba tar-rikorrenti taht I-artikolu 838A
tal-Kap 12;

Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrent Meli proprio u nomine billi:

Tichad it-talbiet tieghu ghaliex ma humiex misthoqqa fil-
ligi u mill-fatti, bl-ispejjez ta’ din il-pro¢edura jithallsu
mill-istess rikorrent ezekutat.

Moghti kameralment illum, id-29 ta’ Frar, 2008.

